
ТЛУМАЧАЛЬНАЯ  ЗАПІСКА

Курс “Беларуская мова і культура маўлення” займае важнае месца ў сістэме лінгвістычных дысцыплін для 1 курса спецыяльнасці “Замежныя мовы”.  Неабходнасць вывучэння гэтай дысцыпліны заключаецца ў тым, што беларуская мова – гэта найважнейшы элемент нацыянальнай культуры і з’яўляецца актуальным у падрыхтоўцы спецыялістаў ва ўмовах беларуска-рускага білінгвізму. Засванне гэтага курса мае на мэце даць  студэнтам грунтоўныя веды аб разнастайных моўных з’явах, выпрацаваць у іх навуковыя погляды на лексічныя, фанетычныя і граматычныя сістэмы сучаснай беларускай літаратурнай мовы. Студэнты набываюць і паглыбляюць веды па асноўных пытаннях раздзелаў “Фанетыка”, “Арфаграфія”, “Графіка”, “Арфаэпія”, “Лексікалогія”, “Лексікаграфія”, “Фразеалогія”, ”Марфеміка”, “Словаўтварэнне”, “Марфалогія”, “Стылістыка і культура маўлення”.

Мэтай дысцыпліны з’яўляецца авалоданне студэнтамі асаблівасцямі граматычных і лексічных норм беларускай мовы, вуснага маўлення, прафесійнай тэрміналогіі.

Задачы вывучэння курса:

1. Авалодаць асаблівасцямі фанетычнага, лексічнага і граматычнага ладу сучаснай беларускай мовы;

2. Засвоіць прынцыпы правапісу і метады аналізу фанетычных, лексічных і марфалагічных адзінак;

3. Выпрацаваць ўменне аналізу лексічнага, граматычнага значэння слоў, навыкаў прымянення тэарэтычных ведаў на практыцы, дасканалага валодання лексічным багаццем роднай мовы і разнастайнымі нормамі беларускай літаратурнай мовы.

4. Актыўна садзейнічаць павышэнню маўленчай культуры як часткі агульнай культуры чалавека.
5. Авалодаць прафесійнымі тэрмінамі.

У выніку вывучэння дысцыпліны “Беларуская мова і культура маўлення” выпускнік павінен:

ведаць:

– тыпалогію і генетычную характарыстыку нацыянальнай беларускай мовы;

– структуру сучаснай беларускай мовы і яе функцыі;

– функцыянальныя стылі сучаснай беларускай літаратурнай мовы;

– сістэму літаратурных норм беларускай мовы;

– умовы і формы моўнай камунікацыі;

умець:

– валодаць  вуснай і пісьмовай разнастайнасцямі сучаснай беларускай літаратурнай мовы;

– карыстацца асноўнымі моўнымі паняццямі і тэрмінамі ў іх сістэмна-структурных сувязях;

– валодаць маўленчай дзейнасцю ў розных функцыянальных стылях беларускай літаратурнай мовы;

– праводзіць асноўныя віды лінгвістычнага аналізу;

– перакладаць тэксты з рускай мовы на беларускую мову;

– карыстацца навуковай, даведачнай і метадычнай літаратурай беларускага і рускага мовазнаўства.


Вывучэнне курса “Беларуская мова і культура маўлення” адбываецца ў цеснай сувязі з такімі дысцыплінамі  лінгвістычнага і сацыяльна-гуманітарнага цыкла, як “Уводзіны ў мовазнаўства”, “Стылістыка” “Рыторыка”,  “Сучасная руская мова”. У кампетэнцыю курса ўваходзіць  шмат актуальных лінгвасацыялагічных і лінгвапсіхалагічных праблем, такіх, як культура мовы і грамадства, сутнасць моўных норм, ступень распаўсюджання той ці іншай моўнай з’явы ў моўнай практыцы народа, шляхі ўздзеяння на моўную практыку, моўная палітыка і інш.


Дысцыпліна абавязковага кампанента “Беларуская мова і культура маўлення” вывучаецца студэнтамі 1 курса  факультэта замежных моў спецыяльнасці 1-02 03 06 “Замежныя мовы”.


Агульная колькасць гадзін – 94; колькасць аўдыторных гадзін – 52, з іх: лекцыі – 20, практычныя заняткі – 32. Форма справаздачнасці – залік.

ЗМЕСТ ВУЧЭБНАГА МАТЭРЫЯЛУ

Раздзел  1 Фанетычная сістэма беларускай мовы

Тэма 1  Беларуская мова як найважнейшы элемент нацыянальнай культуры беларускага народа
Беларуская мова сярод іншых славянскіх моў. Асноўныя   адметныя рысы  беларускай мовы у галіне фанетыкі, лексікі і граматыкі.

Гісторыя развіцця беларускай літаратурнай мовы. Старабеларуская мова – мова беларускай народнасці. Асаблівасці функцыянавання  беларускай мовы на сучасным этапе,   ва ўмовах беларуска-рускага білінгвізму. Сацыялінгвістычныя аспекты функцыянавання беларускай мовы ва ўмовах беларуска-рускага двухмоўя.

Функцыянальна-стылістычная дыферэнцыяцыя беларускай мовы. Моўная дзейнасць на беларускай мове і камунікатыўная кампетэнтнасць. Вусная і пісьмовая формы беларускай літаратурнай мовы і іх нормы. Стылістычная дыферэнцыяцыя сучаснай беларускай літаратурнай мовы, яе ўзаемаадносіны з дыялектамі.


Асноўныя паняцці структуры мовы: фанема, склад, марфема, слова, словазлучэнне, сказ, тэкст. Удасканаленне навыкаў граматнага пісьма і гаварэння.

Тэма 2 Фанетыка

Агульная характарыстыка фанетычных адзінак. Сегментныя і суперсегментныя адзінкі.

Гукі і аспекты іх вывучэння: артыкуляцыйны, акустычны, функцыянальны. Прынцыпы класіфікацыі гукаў. Падзел гукаў на галосныя і зычныя. Артыкуляцыйная класіфікацыя зычных гукаў.  Падзел зычных гукаў на групы паводле ўдзелу голасу і шуму, месца і спосабу ўтварэння, адсутнасці ці наяўнасці палаталізацыі. Санорныя і шумныя (звонкія і глухія) зычныя. Губныя (губна-губныя і губна-зубныя) і язычныя (пярэднеязычныя, сярэднеязычныя і заднеязычныя) зычныя. Змычныя, змычна-праходныя, шчылінныя, змычна-шчылінныя. Цвёрдыя і мяккія гукі. Спецыфічныя асаблівасці беларускай мовы ў кансанантызме.

Артыкуляцыйная класіфікацыя галосных гукаў. Галосныя лабіялізаваныя і нелабіялізаваныя. Галосныя верхняга, сярэдняга і ніжняга пад'ёму. Галосныя пярэдняга, сярэдняга і задняга рада.

Гукі ў моўнай плыні. Камбінаторныя і пазіцыйныя змены гукаў пры іх спалучэнні. Асіміляцыя, дысіміляцыя, падаўжэнне, сцяжэнне зычных, спрашчэнне груп зычных як вынік іх артыкуляцыйнага ўзаемадзеяння. Аглушэнне звонкіх зычных на канцы слоў, прыстаўныя і ўстаўныя зычныя і галосныя, іх пазіцыйная абумоўленасць. Паняцце аб гістарычных чаргаваннях зычных і галосных гукаў.
Фанетычная транскрыпцыя. Асноўныя прынцыпы беларускай транскрыпцыі.

Паняцце склада. Тыпы складоў у беларускай мове: склады адкрытыя і закрытыя, прыкрытыя і непрыкрытыя. Прынцыпы складападзелу.

Націск як суперсегментная фанетычная адзінка. Асаблівасці беларускага націску (рухомасць, рознамясцовасць і інш.). Асноўны і пабочны націск у складаных словах. Праклітыкі і энклітыкі. Функцыі тактавага, фразавага і лагічнага націску.

Інтанацыя як суперсегментная фанетычная адзінка. Функцыі інтанацыі ў мове.
Раздзел 2 Лексікалогія і фразеалогія

Тэма 1 Лексікалогія беларускай мовы

Лексікалогія як раздзел мовазнаўства.  Спецыфіка лексікі як прадмета вывучэння.

Слова як асноўная адзінка лексікалогіі. Лексічнае значэнне слова. Аспекты лексічнага значэння (дэнататыўны, сігніфікатыўны, канатыўны). Асноўныя тыпы лексічных значэнняў слова ў беларускай мове: прамыя і пераносныя, вытворныя і невытворныя, свабодныя і несвабодныя (фразеалагічна звязаныя, сінтаксічна абумоўленыя).

Сістэмнасць беларускай лексікі. Сінтагматычныя і парадыгматычныя адносіны на лексічным узроўні. Паняцце аб лексічных мікрасістэмах сучаснай беларускай мовы (мнагазначнасць слова, сінанімічны рад, антанімічная пара, лексіка-семантычная група).

Полісемія ў лексічнай сістэме беларускай мовы. Спосабы развіцця пераносных значэнняў. Знешнія і ўнутрымоўныя фактары семантычных змен.   Аманімія і яе разнавіднасці. Паронімы. Беларуска-руская аманімія і паранімія. Стылістычнае выкарыстанне аманіміі і параніміі.

Сінонімы, антонімы ў беларускай мове, іх разнавіднасці, прычыны ўзнікнення, спосабы выражэння і выкарыстання ў мове.

Храналагічная дыферэнцыяцыя лексікі. Спрадвечная лексіка беларускай мовы. Індаеўрапейская, агульнаславянская, уласна беларуская лексіка. Запазычаная лексіка ў сістэме беларускай мовы.

Дыферэнцыяцыя лексікі паводле сферы яе выкарыстання. Лексіка агульнаўжывальная і лексіка абмежаванага ўжытку. Дыялектная, прафесійная, жаргонная лексіка і яе выкарыстанне ў творах мастацкай літаратуры.

Актыўная і пасіўная лексіка. Устарэлыя словы: гістарызмы, архаізмы. Неалагізмы. Моўныя неалагізмы як сродак папаўнення лексікі беларускай мовы. Аўтарскія неалагізмы і іх стылістычнае выкарыстанне.

Тэма 2 Фразеалогія беларускай мовы

Прадмет і задачы фразеалогіі. Фразеалагізм як значымая адзінка і крытэрыі яго выдзялення. Фразеалагізм і слова. Фразеалагізм і словазлучэнне. Тыпы фразеалагізмаў паводле семантычнай злітнасці, структуры і паходжання. Суаднесенасць фразеалагізмаў з рознымі часцінамі мовы. Сістэмныя адносіны на фразеалагічным узроўні. Сінанімічныя і антанімічныя фразеалагізмы ў беларускай мове. Фразеалагізмы-амонімы, фразеалагізмы-полісеманты.

Раздзел 3 Графіка і арфаграфія сучаснай беларускай мовы
Тэма 1 Графіка

Састаў беларускага алфавіта як асновы графікі. Нелітарныя графічныя сродкі. Фарміраванне беларускай графічнай сістэмы.

Суадносіны паміж гукамі і літарамі у беларускай мове. Складовы  і гукавы прынцыпы беларускай графікі. Двухзначныя і адназначныя літары. Абазначэнне цвёрдасці-мяккасці зычных. Абазначэнне афрыкат.

Тэма 2 Арфаграфія

Паняцце аб арфаграфіі і яе асноўных задачах. Асноўныя прынцыпы беларускай арфаграфіі: фанетычны і марфалагічны. Суадносіны фанетычнага і марфалагічнага прынцыпаў   у беларускай арфаграфіі. Традыцыйны і дыферэнцыруючы прынцыпы ў беларускай арфаграфіі. Асноўныя правілы напісання галосных і зычных, а таксама розных спалучэнняў гукаў. Напісанне слоў разам, праз злучок і асобна. Ужыванне вялікай літары. Напісанне запазычаных слоў. Перанос слова і графічныя скарачэнні. Удасканаленне навыкаў граматнага пісьма і гаварэння.

Кароткія звесткі з гісторыі беларускай арфаграфіі. Змены і спрашчэнні беларускага правапісу. Магчымасці ўдасканалення існуючага беларускага правапісу.
Раздзел 4  Стылістыка і культура маўлення

Тэма 1  Функцыянальныя стылі беларускай мовы

Агульнае паняцце стылю. Сістэмнасць функцыянальных стыляў: навуковага, афіцыйна-дзелавога, публіцыстычнага, літаратурна-мастацкага і гутарковага. 

Паняцце афіцыйна-дзелавога стылю. Шырыня і разнастайнасць сферы афіцыйна-дзелавых адносін.  Спецыфіка тэкстаў афіцыйна-дзелавога стылю. Імператыўная і сацыяльна-арганізуючая функцыі. Стылявыя рысы: дакладнасць выражэння, стэрэатыпнасць арганізацыі тэксту, прадпісываючы характар выкладання.  Лексіка афіцыйна-дзелавога стылю. Канцылярызмы. Тэрміналагічная падсістэма.  

 Паняцце навуковага стылю. Функцыі мовы, якія праяўляюцца ў навуковым стылі: назапашваючая (акумуліруючая), кагнітыўная, паведамленне інфармацыі, зносіны. Аб’ектыўнасць, дакладнасць, адназначнасць, лагічнасць, абагуленасць як асноўныя рысы навуковага стылю. Тэрміны: агульнанавуковыя і вузкаспецыяльныя.  Марфалагічныя і сінтаксічныя асаблівасці навуковага стылю.  

Паняцце публістычнага стылю. Функцыі мовы, якія праяўляюцца ў публіцыстычным стылі: паведамленне інфармацыі, уздзеянне на чытача, слухача. Асноўныя рысы публістычнага стылю: агульнадаступнасць выказвання,  канкрэтнасць; эмацыянальнасць, заклікавасць, палымянасць, лаканічнасць выкладання пры інфарматыўнай насычанасці.  

Лексіка публіцыстычнага стылю. Узаемадзеянне размоўных і кніжных элементаў. Двухпланавасць стылістычнай маркіроўкі. Праблема выкарыстання запазычаных слоў у публіцыстычным стылі.  Марфалагічныя і сінтаксічныя асаблівасці публіцыстычнага стылю.  Негатыўныя моўныя з'явы ў сучасных тэкстах публіцыстычнага стылю: выкарыстанне стандартаў, вульгарызмаў, жарганізмаў.

Літаратурна-мастацкі стыль як асаблівая моўная катэгорыя, якая звязваецца з эстэтычнай функцыяй мовы. Двухпланавасць мастацкага тэксту.

Праблема вылучэння мастацкага стылю. Індывідуальнасць мовы аўтара. Неакрэсленасць межаў моўных сродкаў мастацкага стылю. Фактары, якія абумоўліваюць выдзяленне мастацкага стылю.

Разнастайнасць моўных сродкаў, якія ўжываюцца ў мастацкіх тэкстах. Стылявыя рысы.  Фанетычныя сродкі ў мастацкім стылі. Гукапіс. Спецыфічныя якасці лексічных адзінак: 'прырошчанасць' значэння, дэактуалізацыя іншастылёвых стылістычных маркіровак, матываванасць змянення функцыі, выразнасць. Трапеізацыя лексічных сродкаў. лексічныя, марфалагічныя і сінтаксічныя асаблівасці.    

 
Гутарковы стыль, сфера функцыянавання гутарковага стылю. Норма ў размоўным стылі. Фатычная і эматыўная функцыі гутарковага стылю. Натуральнасць зносінаў, іх спантаннасць, папярэдняя непадрыхтаванасць маўлення – асноўныя рысы гутарковага стылю. Шырыня тэматычнага дыяпазону. Дыялагічны від маўлення. Наяўнасць устойлівых маўленчых стандартаў. Роля жэстаў, мімікі, інтанацыі ў перадачы інфармацыі.

Няпоўнааформленасць сродкаў на фанетычным узроўні. Лексічныя сродкі гутарковага стылю. Актыўнае выкарыстанне узуальнай полісеміі, сітуатыўнага значэння і канатацыі. 

Наяўнасць маркіраваных у стылістычных адносінах граматычных форм. Пераважнае ўжыванне дзеяслоўных форм. Функцыі займеннікаў.

Праяўленне спантаннасці разгортвання маўлення, перарыўнасць выкладання тэксту.  Непаўната канструкцый. Устаўныя і далучальныя канструкцыі. Паўторы. Эліпсіс. Словы-сказы. Экспрэсіўнасць сінтаксічных канструкцый.

Тэма 2  Культура маўлення

Сістэма камунікатыўных якасцей беларускай мовы: правільнасць, дакладнасць, лагічнасць, дарэчнасць, чысціня, выразнасць, багацце маўлення. Правільнасць маўлення як асноўная камунікатыўная якасць, якая падтрымлівае цэласнасць літаратурнай мовы. Тыпы моўных норм і адступленне ад літаратурных норм у маўленні. Паняцце ‘слабая норма’. Арфаэпічныя нормы. Асноўныя рысы фанетычнай сістэмы беларускай літаратурнай мовы. Поўны і няпоўны стыль вымаўлення. Прычыны парушэння арфаэпічных норм. 

Акцэнталагічныя нормы. Акцэнталагічныя варыянты. Уплыў дыялектных і рускіх варыянтаў на  акцэнталагічную сістэму  беларускай мовы. Несупадзенне месца націску ў агульных словах сучасных беларускай і рускай моў пры тоеснай фармальнай абалонцы. 

Марфалагічныя нормы сучаснай беларускай мовы. Варыянтныя склонавыя формы назоўнікаў і прыметнікаў. Слабыя ўчасткі моўных норм у сістэме лічэбніка. Ужыванне дзеепрыметнікаў і дзеепрыслоўяў у беларускай мове. 

Сінтаксічныя нормы беларускай мовы. Кантамінацыя словазлучэнняў. Варыянты дапасавання галоўных і даданых членаў сказа. Асаблівасці кіравання ў беларускай мове ў параўнанні з рускай. Дубліраванне дзейніка. Адступленні ад нормы пры выкарыстанні аднародных членаў сказа. Асноўныя прычыны і ўмовы парушэння правільнасці маўлення. Парушэнне якасцей маўлення у мастацкай літаратуры як свядомы стылістычны прыём. 

Раздзел 5 Марфалогія

Тэма 1 Назоўнік

Марфалогія як раздзел мовазнаўства, яе прадмет і задачы. Асноўныя паняцці марфалогіі. Граматычнае значэнне, граматычная катэгорыя, граматычная форма. Аб'яднанне слоў у лексіка-граматычныя класы – часціны мовы. Прынцыпы класіфікацыі часцін мовы.

Назоўнік, яго лексічныя, марфалагічныя і сінтаксічныя асаблівасці. Лексіка-граматычныя разрады назоўнікаў (агульныя і ўласныя, канкрэтныя і абстрактныя, адушаўленыя і неадушаўлёныя, асабовыя, зборныя, рэчыўныя) і іх характарыстыка.

Граматычныя катэгорыі назоўніка: род, лік, склон. Катэгорыя роду назоўнікаў. Назоўнікі мужчынскага, жаночага, ніякага і агульнага роду. Разыходжанні ў граматычным родзе некаторых назоўнікаў у беларускай і рускай мовах.

Катэгорыя ліку назоўнікаў. Значэнне і граматычныя формы адзіночнага і множнага ліку назоўнікаў. Адзіночналікавыя і множналікавыя назоўнікі. Выпадкі несупадзення ў граматычным ліку некаторых назоўнікаў у беларускай і рускай мовах.

Катэгорыя склону назоўнікаў. Склоны ў сучаснай беларускай мове, іх асноўныя значэнні. Скланенне назоўнікаў. Залежнасць склонавых канчаткаў назоўнікаў ад іх асноў і лексіка-граматычнага значэння. Групы назоўнікаў паводле іх формазмянення: назоўнікі першага, другога і трэцяга скланенняў, рознаскланяльныя назоўнікі, назоўнікі прыметнікавага скланення, нескланяльныя назоўнікі. Склонавыя канчаткі назоўнікаў розных тыпаў скланення.

Словаўтварэнне назоўнікаў. Найбольш прадуктыўныя спосабы ўтварэння назоўнікаў. Утварэнне складаных, складанаскарочаных назоўнікаў і абрэвіятур. Субстантывацыя. 

Націск у назоўніках.

Тэма 2 Прыметнік

Прыметнік, яго лексіка-граматычная характарыстыка. Граматычныя формы роду, ліку, склону прыметнікаў, іх залежнасць ад граматычных катэгорый назоўніка. Разрады прыметнікаў: якасныя, адносныя, прыналежныя, іх значэнне і граматычныя формы. Поўныя і кароткія формы якасных прыметнікаў, іх ужыванне. Ступені параўнання якасных прыметнікаў, іх значэнне і ўтварэнне. Формы прыметнікаў са значэннем ацэнкі і меры якасці. Скланенне якасных, адносных і прыналежных прыметнікаў. 

Утварэнне прыметнікаў. Утварэнне складаных прыметнікаў. Ад'ектывацыя.

Націск у прыметніках.

Тэма 3 Лічэбнік

Лічэбнік, яго лексіка-граматычная характарыстыка. Разрады лічэбнікаў паводле значэння і структуры. Колькасныя, зборныя і дробавыя лічэбнікі, сінтаксічная спалучальнасць іх з назоўнікамі. Парадкавыя лічэбнікі, іх утварэнне. Простыя, складаныя і састаўныя лічэбнікі, іх структура. Скланенне лічэбнікаў розных разрадаў. Няпэўна-колькасныя словы. Націск у лічэбніках.

Тэма 4 Займеннік

Займеннік, яго граматычная характарыстыка. Разрады займеннікаў паводле значэння: асабовыя, зваротныя, прыналежныя, указальныя, азначальныя, пытальныя, адносныя, няпэўныя, адмоўныя. Скланенне займеннікаў розных разрадаў. Ужыванне займеннікаў. Правапіс займеннікаў з прыназоўнікамі і часціцамі. Націск у займенніках.

Тэма 5 Дзеяслоў

Дзеяслоў, яго лексічнае значэнне, марфалагічныя адзнакі і сінтаксічныя функцыі. Граматычныя катэгорыі і граматычныя формы дзеяслова.

Неазначальная форма дзеяслова (інфінітыў), яе ўтварэнне, граматычнае значэнне, марфалагічныя адзнакі і сінтаксічныя функцыі.

Дзве асновы дзеяслова: інфінітыва і цяперашняга (будучага простага) часу. Прадуктыўныя і непрадуктыўныя класы дзеяслова.

Пераходныя і непераходныя дзеясловы, іх граматычныя значэнні. Зваротныя дзеясловы, іх утварэнне і граматычныя значэнні. Катэгорыя стану дзеяслова. Дзеясловы незалежнага і залежнага стану, іх значэнні і спосабы выражэння.

Катэгорыя трывання дзеяслова. Закончанае і незакончанае трыванні дзеясловаў, іх граматычныя значэнні і спосабы ўтварэння.

Катэгорыя ладу дзеяслова. Абвесны лад, яго значэнні і формы. Загадны лад, яго значэнні і ўтварэнне. Значэнні і спосабы ўтварэння форм умоўнага ладу дзеяслова. Ужыванне ў сучаснай беларускай мове форм аднаго ладу дзеяслова ў значэнні другога.

Катэгорыя часу дзеяслова. Значэнні  і формы дзеясловаў цяперашняга, прошлага і будучага (простага і складанага) часу. Ужыванне формы аднаго часу ў значэнні другога.

Катэгорыі роду і ліку дзеяслова, іх спецыфіка.

Катэгорыя асобы дзеяслова. Граматычныя значэнні першай, другой і трэцяй асобы адзіночнага і множнага ліку, іх выражэнне і ўжыванне. Безасабовыя дзеясловы, іх значэнні і граматычныя формы.

Спражэнне дзеясловаў. Асабовыя канчаткі дзеясловаў першага і другога спражэння. Рознаспрагальныя дзеясловы.

Тэма 6 Дзеепрыметнік і дзеепрыслоўе як формы дзеяслова

Дзеепрыметнік як дзеяслоўна-іменная форма. Граматычная характарыстыка дзеепрыметнікаў. Дзеепрыметнікі незалежнага і залежнага стану, іх значэнні, спосабы ўтварэння, асаблівасці ўжывання ў сучаснай беларускай мове. Поўныя і кароткія формы дзеепрыметнікаў залежнага стану і іх ужыванне.

Дзеепрыслоўе, яго граматычная характарыстыка. Граматычныя катэгорыі дзеепрыслоўяў. Дзеепрыслоўі незакончанага і закончанага трывання. Утварэнне і ўжыванне дзеепрыслоўяў у сучаснай беларускай мове.

Тэма 7 Прыслоўе

Прыслоўе, яго лексічная і граматычная характарыстыка. Разрады прыслоўяў паводле значэння. Ступені параўнаннія якасных прыслоўяў і іх утварэнне. Формы прыслоўяў са значэннем ацэнкі і меры якасці. Спосабы ўтварэння прыслоўяў. Суадносіны прыслоўяў з іншымі часцінамі мовы.


Пытанне аб безасабова-прэдыкатыўных словах у лінгвістычнай літаратуры. Лексіка-граматычная характарыстыка безасабова-прэдыкатыўных слоў.

Тэма 8 Службовыя часціны мовы
Агульная характарыстыка службовых слоў, іх класіфікацыя. Прыназоўнікі, злучнікі, часціцы як службовыя часціны мовы. Пытанне аб граматычных звязках у лінгвістычнай літаратуры.

Прыназоўнікі. Функцыі прыназоўнікаў. Разрады прыназоўнікаў. Утварэнне вытворных прыназоўнікаў. Значэнні прыназоўнікаў. Ужыванне прыназоўнікаў з ускоснымі склонамі назоўнікаў.

Злучнікі. Семантычныя і граматычныя адзнакі злучнікаў. Класіфікацыя злучнікаў паводле іх паходжання, саставу, спосабу ўжывання  і функцыянальнага значэння. Злучнікі і злучальныя словы.

Часціцы. Семантычныя і граматычныя адзнакі часціц. Разрады часціц паводле іх функцыянальнага значэння і марфалагічнага складу. Пераход у часціцы слоў з іншых часцін мовы.

Выклічнікі. Месца выклічнікаў у сістэме часцін мовы. Разрады выклічнікаў паводле паходжання і значэння.

Гукапераймальныя словы, іх функцыі ў сказе і адрозненне ад выклічнікаў.

Раздзел 6 Сінтаксіс

Тэма 1 Словазлучэнне як сінтаксічная адзінка

Сінтаксіс як раздзел мовазнаўства, яго прадмет і задачы. Сувязь сінтаксіса з іншымі раздзеламі мовазнаўства. Асноўныя сінтаксічныя адзінкі. Камунікатыўны сінтаксіс.

Словазлучэнне як сінтаксічная адзінка. Адрозненне словазлучэння ад сказа. Структура словазлучэнняў. Класіфікацыя словазлучэнняў. Простыя (бінарныя) і складаныя (шматкампанентныя) словазлучэнні. Іменныя, дзеяслоўныя і прыслоўныя словазлучэнні; віды сінтаксічных адносін, якія ў іх выражаюцца. Паратаксічныя і гіпатаксічныя словазлучэнні. Падпарадкавальная сувязь слоў у словазлучэннях (дапасаванне, кіраванне, прымыканне). Сродкі выражэння сінтаксічнай сувязі і сінтаксічных адносін у словазлучэннях. Асаблівасці кіравання ў беларускай мове ў параўнанні з рускай.

Тэма 2 Сінтаксіс простага сказа

Сказ як камунікатыўная адзінка. Прэдыкатыўнасць, мадальнасць, граматычная аформленасць, сэнсавая і інтанацыйная закончанасць сказа. Структурная схема сказа. Класіфікацыя сказаў.

Просты сказ як сінтаксічная адзінка. Прэдыкатыўная аснова простага сказа. Класіфікацыя простых сказаў. Тыпы сказаў па характары выражаных адносін да рэчаіснасці (сцвярджальныя і адмоўныя). Тыпы сказаў паводле мэты выказвання (апавядальныя, пытальныя, пабуджальныя). Тыпы сказаў па інтанацыйным афармленні (клічнія і няклічныя). Тыпы сказаў паводле наяўнасці галоўных і даданых членаў (неразвітыя, няпоўныя, развітыя). Сказы двухсастаўныя і аднасастаўныя.
Двухсастаўныя сказы.  Структурная схема двухсастаўнага сказа. Галоўныя і даданыя члены сказа. Дзейнік, яго роля ў структурнай схеме сказа і спосабы выражэння. Выказнік, яго роля ў выражэнні прэдыкатыўнага значэння сказа. Тыпы выказнікаў. Граматычная звязка, яе роля і віды.

Даданыя члены сказа, іх роля ў семантычным развіцці сказа. Залежнасць даданых членаў ад галоўных і іншых даданых Дэтэрмінанты. Дапаўненне. Тыпы дапаўненняў і спосабы выражэння. Азначэнні. Дапасаваныя і недапасаваныя азначэнні і іх выражэнне. Прыдатак. Асаблівасці сінтаксічнай сувязі прыдатка з азначаемым словам. Акалічнасці, іх тыпы і спосабы выражэння.

Аднасастаўныя сказы. Структурна-семантычная характарыстыка аднасастаўных сказаў. Прэдыкатыўны цэнтр аднасастаўнага сказа. Семантычнае развіццё аднасастаўных сказаў. Тыпы аднасастаўных сказаў: дзеяслоўныя (пэўна-асабовыя, няпэўна-асабовыя, абагулена-асабовыя, безасабовыя, інфінітыўныя) і іменныя (намінатыўныя, вакатыўныя, генітыўныя) і іх структурна-семантычная характарыстыка. Словы-сказы.

Няпоўныя сказы.  Ужыванне няпоўных сказаў, іх структурна-функцыянальныя разнавіднасці. Адрозненне няпоўных двухсастаўных сказаў ад аднасастаўных.

Парадак слоў у простым сказе.  Месца галоўных і даданых членаў сказа ў сучаснай беларускай мове. Прамы і інверсіўны парадак слоў. Парадак слоў і актуальнае чляненне сказа.

Просты ўскладнены сказ. Ускладненне простага сказа аднароднымі галоўнымі і даданымі членамі. Сувязь аднародных членаў сказа з іншымі членамі і паміж сабой. Адкрытыя і  закрытыя рады аднародных членаў. Абагульняючыя словы ў сказах з аднароднымі членамі.

Сказы з адасобленымі членамі. Умовы адасаблення даданых членаў сказа. Семантычны аб'ём сказаў з адасобленымі членамі. Структура адасобленых членаў сказа.

Пабочныя і ўстаўныя канструкцыі ў складзе простага сказа, іх значэнне, выражэнне і сувязь са сказам. Адрозненне паміж пабочнымі і ўстаўнымі словамі, словазлучэннямі і сказамі.

Зваротак, яго значэнне, выражэнне і ўжыванне. Клічная форма назоўнікаў у функцыі зваротка. Сувязь зваротка са сказам. Адрозненне звароткаў ад вакатыўных сказаў і ад канструкцый з назоўным уяўлення. Пытанне аб зваротку ў лінгвістычнай літаратуры.

Тэма 3 Сінтаксіс складанага сказа

Складаны сказ як камунікатыўная адзінка. Структурна-семантычнае адзінства састаўных частак складанага сказа. Віды сувязі састаўных частак (злучнікавая і бяззлучнікавая, злучальная і падпарадкавальная, далучальная). Класіфікацыя складаных сказаў, яе прынцыпы.

Складаназлучаны сказ.  Структура складаназлучаных сказаў. Злучальная і далучальная сувязь састаўных частак у складаназлучаным сказе. Семантычная класіфікацыя складаназлучаных сказаў. Складаназлучаныя сказы ўскладненай будовы.

Складаназалежны сказ.  Структура складаназалежных сказаў. Галоўная і даданая састаўныя часткі, граматычныя сродкі сувязі. Класіфікацыя складаназалежных сказаў. Складаназалежныя сказы ўскладненай будовы. Сузалежнае і паслядоўнае падпарадкаванне даданых частак.

Бяззлучнікавы складаны сказ.  Структура бяззлучнікавых складаных сказаў, сувязь у іх састаўных частак. Спосабы выражэння сінтаксічных адносін паміж састаўнымі часткамі бяззлучнікавага складанага сказа. Класіфікацыя бяззлучнікавых складаных сказаў. Бяззлучнікавыя складаныя сказы ўскладненага тыпу.

Сказы камбінаванай будовы.  Сувязь састаўных частак у складаных сказах камбінаванай будовы. Структурныя тыпы складаных сказаў камбінаванай будовы.

Канструкцыі з чужым выказваннем.  Цытаты. Простая, ускосная і няўласна-простая мова.

Пунктуацыя.  Асновы беларускай пунктуацыі. Знакі прыпынку, іх характарыстыка. Пунктуацыя ў простым сказе, у простым ускладненым сказе, у розных тыпах складаных сказаў. Пунктуацыйнае афармленне канструкцый з чужым выказваннем.

ВУЧЭБНА-МЕТАДЫЧНАЯ КАРТА ДЫСЦЫПЛІНЫ

	Нумар раздзела, тэмы, заняткаў
	Назва раздзела, тэмы, заняткаў;

пералік вывучаемых пытанняў
	Колькасць аўдыторных

гадзін
	Матэрыяльнае забеспячэнне заняткаў (наглядныя, метадычныя дапаможнікі і інш.)
	Літаратура
	Формы  кантролю ведаў

	
	
	Лекцыі
	практычныя
(семінарскія)

заняткі

 
	
	
	

	1
	2
	3
	4
 
	5
	6
	7

	1
	Уводзіны. Фанетыка як раздзел мовазнаўства. Асноўныя фанетыч-ныя адзінкі
1 Агульная характарыстыка фанетычных адзінак

2 Прынцыпы класіфікацыі гукаў

3 Камбінаторныя і пазіцыйныя змены гукаў пры іх спалучэнні

4 Асноўныя фанетычныя асаблівасці беларускай мовы   
	2
	2

	
	[4]
[5]
[6]
[7]
[11]

	Тэст

	2
	Лексікалогія як навука. Сістэмныя адносіны ў лексіцы. Лексікаграфія

1 Слова як асноўная адзінка лексікалогіі

2 Асноўныя тыпы лексічных значэнняў слова ў беларускай мове: прамыя і пераносныя, вытворныя і невытворныя, свабодныя і несвабодныя (фразеалагічна звязаныя і сінтаксічна абумоўленыя)

3 Сістэмнасць беларускай лексікі

4 Тыпы слоўнікаў 
	–
	2

	 
	[5]
[6]
[7]
[13]


	

	3
	Лексіка беларускай мовы паводле сферы ўжывання. Фразеалогія сучаснай беларускай мовы
1 Лексіка агульнаўжывальная і лексіка абмежаванага ўжытку

2 Дыялектная, прафесійная, жаргонная лексіка і яе выкарыстанне ў творах мастацкай літаратуры

3 Актыўная і пасіўная лексіка

4 Фразеалогія беларускай мовы. Тыпы фразеалагічных адзінак   
	2
	2

	слоўнікі
	[5]
[6]
[7]
[5]
[8]
[12]
[13]
	

	4
	Функцыянальныя стылі беларускай мовы 
1 Падставы класіфікацыі функцыяналь-ных стыляў.
2 Кніжныя стылі: афіцыйна-дзелавы, навуковы, публіцыстычны.

3 Літаратурна-мастацкі стыль, яго лексічныя, марфалагічныя і сінтаксічныя асаблівасці.

4 Гутарковы стыль,  яго лексічныя, марфалагічныя і сінтаксічныя асаблівасці.  
	2
	2

	
	[5]
[6]
[7]
[8]
[12]
[13]
	 

	5
	Арфаграфія. Асноўныя прынцыпы беларускага правапісу

1 Паняцце аб арфаграфіі і яе асноўных задачах

2Асноўныя прынцыпы беларускай арфаграфіі: фанетычны і марфалагічны

3 Традыцыйны і дыферэнцыруючы прынцыпы беларускай арфаграфіі

4 Кароткія звесткі з гісторыі беларускай арфаграфіі
	2
	2

	слоўнікі
	[5]
[6]
[7]
[9]
[10]
	Кантрольная

работа

	6
	Назоўнік як часціна мовы
1  Прынцыпы класіфікацыі часцін мовы

2 Лексіка-граматычныя разрады назоўнікаў (агульныя і ўласныя, канкрэтныя і абстрактныя, адушаўлёныя і неадушаўлёныя, асабовыя, зборныя, рэчыўныя) і іх характарыстыка

3 Скланенне назоўнікаў
	2
	2

	слоўнікі
	[2]
[5]
[6]
[7]
[10]
[12]
  
	

	7
	Прыметнік як часціна мовы

1 Прыметнік, яго лексіка-граматычныя характарыстыка

2 Разрады прыметнікаў: якасныя, адносныя, прыналежныя, іх значэнне і граматычныя формы

3 Ступені параўнання якасных прыметнікаў, іх значэнне і ўтварэнне 
	–
	2

	слоўнікі
	[2] 
[5]
[6]
[7]

	

	8
	Лічэбнік і займеннік як самастойныя часціны мовы

1 Лічэбнік, яго лексіка-граматычная характарыстыка

2 Разрады лічэбнікаў паводле значэння і структуры

3 Займеннік, яго граматычная характарыстыка

4 Разрады займеннікаў паводле значэння: асабовыя, зваротныя, прыналежныя, указальныя, азначальныя, пытальныя, адносныя, няпэўныя, адмоўныя
	–
	2

	слоўнікі
	[2]
[5]
[6]
[7]

	  

	9
	Дзеяслоў як часціна мовы.  Дзеепрыметнік і дзеепрыслоўе як формы дзеяслова
1 Дзеяслоў, яго лексічнае значэнне, марфалагічныя адзнакі і сінтаксічная функцыя

2 Граматычныя катэгорыі і граматычныя формы дзеяслова

3 Дзеепрыметнік як дзеяслоўна-іменная форма. Утварэнне і ўжыванне дзеепрыметнікаў

4 Дзеепрыслоўе, яго граматычная характарыстыка. Утварэнне і ўжыванне дзеепрыслоўяў
	2
	2
	
	 [2]
[5]
[6]
[7]

	Тэст

	10
	 Прыслоўе як самастойная часціна мовы
1 Прыслоўе, яго лексічная і граматычная характарыстыка

2 Разрады прыслоўяў паводле значэння

3 Ступені параўнання якасных прыслоўяў і іх утварэнне

4 Безасабова-прэдыкатыўныя словы
	–
	2

	
	  [2]
[5]
[6]
[7]

	

	11
	Службовыя часціны мовы
1 Разрады прыназоўнікаў

2 Семантычныя і граматычныя адзнакі злучнікаў 

3 Семантычныя і граматычныя адзнакі часціц

4 Выклічнікі і гукапераймальныя словы як асобная часціна мовы
	–
	2
	
	 [2]
[5]
[6]
[7]

	

	12
	Асноўныя адзінкі сінтаксісу. Словазлучэнне
1 Асноўныя сінтаксічныя адзінкі

2 Класіфікацыя словазлучэнняў

3 Паратаксічныя і гіпатаксічныя словазлучэнні

4 Падпарадкавальная сувязь у словазлучэннях (дапасаванне, кіраванне, прымыканне)
	2
	2
	
	[2]
[5]
[6]
[7]

	

	13
	Сінтаксіс простага сказа
1 Сказ як камунікатыўная адзінка

2 Класіфікацыя сказаў

3 Класіфікацыя простых сказаў

4 Структурная схема двухсастаўнага сказа
	2
	2
	
	[2]
[5]
[6]
[8]
[13]
	Кантрольная
работа

	14
	Просты ўскладнены сказ. Аднасастаўныя сказы
1 Даданыя члены сказа, іх роля ў семантычным развіцці сказа

2 Структурна-семантычная характарыстыка аднасастаўных сказаў

3 Аднародныя і адасобленыя члены сказа. Зваротак. Пабочныя і ўстаўныя словы і сказы.

4 Ужыванне няпоўных сказаў, іх структурна-функцыянальныя разнавіднасці 
	–
	2
	
	[2]
[5]
[6]
[8]
[13]
	

	15
	Сінтаксіс складанага сказа

1 Класіфікацыя складаных сказаў, яе прынцыпы

2 Структура складаназлучаных сказаў

3 Класіфікацыя складаназалежных сказаў

4 Структура бяззлучнікавых складаных сказаў. Структурныя тыпы складаных сказаў камбінаванай будовы
	2
	2
	
	[2]
[5]
[6]
[8]
[13]
	Кантрольная

работа

	16
	Культура маўлення беларускай мовы
1 Змест тэрміна «моўная норма». Нарматыўнасць і нармалізацыя.  Прычыны парушэння моўнай нормы.

2  Сістэма камунікатыўных якасцей беларускай мовы

3 Правільнасць маўлення як асноўная яго якасць. Тыпы моўных норм.   
	2
	2
	
	[1]
[2]
[5]
[6]
[8]
[13]

	


ІНФАРМАЦЫЙНА-МЕТАДЫЧНАЯ ЧАСТКА
Пералік практычных заняткаў

1. Уводзіны. Фанетыка як раздзел мовазнаўства. Асноўныя фанетычныя адзінкі.
2. Лексікалогія як навука. Сістэмныя адносіны ў лексіцы. Лексікаграфія.

3. Лексіка беларускай мовы паводле сферы ўжывання. Фразеалогія сучаснай беларускай мовы.
4. Функцыянальныя стылі беларускай мовы
5.  Асноўныя прынцыпы беларускага правапісу.

6.  Назоўнік як часціна мовы.

7. Прыметнік як часціна мовы.

8. Лічэбнік і займеннік як самастойныя часціны мовы.
9. Дзеяслоў як часціна мовы.  Дзеепрыметнік і дзеепрыслоўе як формы дзеяслова.

10. Прыслоўе як самастойная часціна мовы.

11. Службовыя часціны мовы.
12. Асноўныя адзінкі сінтаксісу. Словазлучэнне.

13. Сінтаксіс простага сказа.

14. Просты ўскладнены сказ. Аднасастаўныя сказы.

15. Сінтаксіс складанага сказа.

16. Культура маўлення беларускай мовы.
Формы кантролю ведаў
1. Тэставыя заданні
2. Кантрольныя работы
Тэмы  тэставых заданняў
 1. Марфалогія беларускай мовы

Тэмы кантрольных работ
1. Арфаграфія беларускай мовы

2. Сінтаксіс простага сказа

3. Сінтаксіс складанага сказа

ПРАТАКОЛ УЗГАДНЕННЯ РАБОЧАЙ ПРАГРАМЫ ПА КУРСУ 

 “БЕЛАРУСКАЯ МОВА І КУЛЬТУРА МАЎЛЕННЯ”
З  ІНШЫМІ  ДЫСЦЫПЛІНАМІ

	№ п/п
	Назва дысцыпліны,  з якой патрабуецца ўзгадненне
	Кафедра, якая забяспечвае вывучэнне гэтай дысцыпліны
	Прапановы кафедры аб зменах у змесце рабочай праграмы
	Прынятае кафедральнае рашэнне

	1. 
	Сучасная беларуская   мова
	Кафедра беларускай мовы
	Звяртаць увагу  на  захаванне акцэнталагічных, арфаэпічных,  марфалагічных, сінтаксічных норм беларускай мовы
	Рэкамендаваць да зацвярджэння вучэбную праграму ў прадстаўленым варыянце. Пратакол №

ад “__” __20  г

	2. 
	 Рыторыка
	Кафедра беларускай мовы
	Звяртаць увагу на вывучэнне  прыёмаў і срод-каў выразнага і прыгожага маўлення
	

	3. 
	Современный русскій язык 
	 Кафедра рускага, славянскага і  агульнага мовазнаўства 
	Звяртаць увагу на спецыфічныя рысы ў фанетычнай, граматычнай і сінтаксічнай сістэмах рускай і беларускай моў
	


ДАПАЎНЕННІ І ЗМЯНЕННІ ДА ВУЧЭБНАЙ ПРАГРАМЫ ПА ВЫВУЧАЕМАЙ ВУЧЭБНАЙ ДЫСЦЫПЛІНЕ 

НА _____ / _____ ВУЧЭБНЫ ГОД

	№ п/п
	Дапаўненні і змяненні
	Абгрунтаванне

	
	
	



Вучэбная праграма перагледжана і адобрана на пасяджэнні кафедры беларускай мовы (пратакол № ______ ад ______ 2010 г.)

Загадчык кафедры беларускай мовы

